
Ishvaraproktam Pratimase Shivarchanopadesham

ಈಶ್ವರಪ್ರೋಕ್ತಂ ಪ್ರತಿಮಾಸೇ ಶಿವಾರ್ಚನೋಪದೇಶಂ

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಈಶ್ವರ ಉವಾಚ .

ಪ್ರತಿಮಾಸಂ ವಿಶೇಷಂ ಚ ಶಿವಪೂಜಾವಿಧಿಂ ಶೃಣು .

ಯತ್ಕೃತ್ವಾ ಸರ್ವಪಾಪೇಭ್ಯೋ ಮುಚ್ಯತೇ ನಾತ್ರ ಸಂಶಯಃ .. 9..
ಪದ್ಮರಾಗೋದ್ಭವಂ ಚೈತ್ರೇ ಪೂಜಯೇಲ್ಲಿಂಗಮೈಶ್ವರಂ .

ವೈಶಾಖೇ ವಜ್ರಲಿಂಗಂ ಚ ಜ್ಯೇಷ್ಠೇ ಮರತಕೋದ್ಭವಂ .. 10..

ಆಷಾಢೇ ಮೌಕ್ತಿಕಂ ವಿದ್ಯಾತ್ ಶ್ರಾವಣೇ ನೀಲನಿರ್ಮಿತಂ .

ಮಾಸಿ ಭಾದ್ರಪದೇ ಗೌರಿ ಗೋಮೇದಮಣಿಕಕ್ಷಿತಂ (ಕಲ್ಪಿತಂ) .. 11..
ಆಶ್ವಯುಜ್ಯಾಂ ಚ ವಿಧಿವತ್ಮಾಣಿಕ್ಯೋದ್ಭವಮುತ್ತಮಂ .

ಕಾರ್ತಿಕ್ಯಾಂ ವೈದ್ರುಮಂ ಲಿಂಗಂ ವೈಡೂರ್ಯಂ ಮಾರ್ಗಶೀರ್ಷಕೇ .. 12..

ಪುಷ್ಪರಾಗಮಯಂ ಪುಷ್ಯೇ ಮಾಘೇ ಸೂರ್ಯಸ್ಯ ಕಾಂತಿಜಂ .

ಫಾಲ್ಗುನೇ ಚಂದ್ರಕಾಂತೋತ್ಥಂ ಲಿಂಗಂ ಸಂಪೂಜ್ಯ ಶೈಲಜೇ .. 13..

ಸಮುಚ್ಚಯಮಿದಂ ಸ್ತೋತ್ರಂ ಸ್ತುವೀತ ಪರಮೇಶ್ವರಂ .

ಸರ್ವಮಾಸೇಷು ಪೂಜಾಪಿ ಬಿಲ್ವಪತ್ರೈಃ ಸದೈವ ಮಾಂ .. 14..

-ಅಥ ಶಿವಸ್ತುತಿಃ -
ಶಿವಂ ಶಿವಕರಂ ಶಾಂತಂ ಶಿವಾತ್ಮಾನಂ ಶಿವೋತ್ತಮಂ .

ಶಿವಮಾರ್ಗಪ್ರಣೇತಾರಂ ಪ್ರಣತೋಽಸ್ಮಿ ಸದಾಶಿವಂ .. 15..

ಶಾಶ್ವತಂ ಶೋಭನಂ ಶುದ್ಧಂ ಶಶ್ವದ್ದೋಷಪ್ರಮೋಚಕಂ .

ವಿಶ್ವಂ ವಿಶ್ವೇಶ್ವರಂ ದೇವಂ ಶಂಕರಂ ಪ್ರಣಮಾಮ್ಯಹಂ .. 16..

ಸರ್ವಪಾಪಹರಂ ನಾಥಂ ಸರ್ವರೋಗಹರಂ ಶಿವಂ .

ಸರ್ವಪಾಪಪ್ರಶಮನಂ ನಮಾಮ್ಯಾರ್ತಿನಿವಾರಕಂ .. 17..

ಅಸ್ಥಾನಸ್ಥಾನಸಂಸ್ಥಾನಸಂಸ್ಥಿತಿ ಸ್ಥಿತಿಕಾರಣಂ .

ಸ್ಥಿರಂ ಸ್ಥಾನಸ್ಥಯೋಗಸ್ಥಂ ಸ್ಥಾಣುಮೀಶಂ ನಮಾಮ್ಯಹಂ .. 18..

ಈಶಾನಂ ಪುರುಷಂ (ಅ)ಘೋರಂ ವಾಮಂ ಸದ್ಯಂ ಮಹೇಶ್ವರಂ .

ಈಶಾನಂ ಸರ್ವಭೂತಾನಾಮೀಶ್ವರಂ ಪ್ರಣಮಾಮ್ಯಹಂ .. 19..

ಈಶ್ವರಪ್ರೋಕ್ತಂ ಪ್ರತಿಮಾಸೇ ಶಿವಾರ್ಚನೋಪದೇಶಂ

ಈಶಾನಂ ವರದಂ ದೇವಮೀಶ್ವರಂ ಮಂತ್ರನಾಯಕಂ .

ಇತ್ಥಂ ಮಾಸಸ್ತುತಿಂ ದೇವಿ ಸ್ತುತ್ವಾ ನತ್ವಾ ಮಹೇಶ್ವರಂ .. 20..

ಸ ಮುಕ್ತಃ ಸರ್ವಪಾಪೇಭ್ಯೋ ಮಮ ಲೋಕೇ ಭವೇದ್ಗಣಃ .
ಮಾಸಾರ್ಚನಸಮೋ ಧರ್ಮೋ ನಾಸ್ತ್ಯನ್ಯೋ ಭುವನತ್ರಯೇ .. 21..

ಇತಿ ವಿಜ್ಞಾಯಯತ್ನೇನ ಪೂಜನೀಯೋಮಹೇಶ್ವರಃ .
ಯೇ ಭಕ್ತಾ ದೇವದೇವೇಶಿ ಶಿವಂ ಶಾಂತಮಜಂ ವಿಭುಂ .. 22..

..ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಪ್ರತಿಮಾಸೇ ಶಿವಾರ್ಚನೋಪದೇಶಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 13

ಮಾಸಾರ್ಚನವಿಧಿಃ . 9-22..
- .. shrIshivarahasyam . mahAdevAkhyaH ekAdashamAMshaH . adhyAyaH 13

mAsArchanavidhiH . 9-22..

Notes:

Śiva ಶಿವ delivers Upadeśa ಉಪದೇಶ to Devī ದೇವೀ and outlines the Śivaliṅga

ಶಿವಲಿಂಗ made of various materials that can be worshipped during respective Māsa

ಮಾಸ.

Further details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 13 are presented on this page.

Proofread by Ruma Dewan

Ishvaraproktam Pratimase Shivarchanopadesham

pdf was typeset on November 2, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

